
www.gov.nu.ca 

 

 

 

 

 

 

 
ᓯᐊᒻᒪᒃᑎᕆᓂᖅ 

ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ 

ᓯᐊᒻᒪᒃᑎᕆᓂᕐᒧᑦ ᕿᒥᕐᕈᓂᕐᒧᑦ 
ᓄᓇᕗᑦ ᒐᕙᒪᖓ  

Government of Nunavut  

http://www.gov.nu.ca/


www.gov.nu.ca 

 

 

Nunavut Kavamangat 

Gouvernement du Nunavut 

http://www.gov.nu.ca/


 

 

 

  



 

4 

ᐃᓗᓕᖏᑦ 

Stabilize capacity and organizations as a priority ................. Error! Bookmark not defined. 

Grow People and Communities to Participate in Government ........... Error! Bookmark not 

defined. 

Expand GN employment opportunities in communities without decentralizing entire 

offices .................................................................................................... Error! Bookmark not defined. 

 



 

5 

  



 

6 

ᐊᑐᓕᖁᔭᐅᔪᑦ 

ᐱᓕᕆᔨᖃᑦᑎᐊᓕᕐᓂᖅ ᐊᒻᒪ ᑲᑐᔾᔨᖃᑎᒌᖑᔪᑦ ᓯᕗᓪᓕᐅᑎᓯᒪᓗᒋᑦ  

1. ᐃᖅᑲᓇᐃᔮᒃᓴᓕᕆᓂᒃᑯᑦ ᖃᓄᐃᓕᐅᕈᑎᒃᓴᓕᕆᓂᖅ, ᐸᕐᓇᐅᓯᐅᖅᐸᓪᓕᐊᓂᖅ, ᐊᑐᐊᒐᓕᕆᓂᖅ ᐊᒻᒪ 

ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐱᓕᕆᐊᓂ ᑲᔪᓯᑎᑦᑏᓐᓇᕈᓐᓇᕐᓂᐊᕐᒪᑕ ᐊᒻᒪ 

ᐱᓇᓱᒍᑎᐅᖏᓐᓇᕐᓗᓂ ᐃᖅᑲᓇᐃᔮᒃᓴᓕᕆᓂᖅ ᐊᒃᓱᕈᕐᓇᖅᐸᒃᑎᓪᓗᒍ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓯᒪᓕᖅᑐᑦ ᐅᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᓯᖏᓐᓂᒃ ᐊᔪᕈᓐᓃᕈᑎᒃᓴᑦ 

ᐱᓕᕆᔾᔪᑎᓄᑦ ᐃᖏᕐᕋᐃᓐᓇᕈᑎᒃᓴᑦ, ᓴᐱᓕᖅᓴᕋᐃᓐᓇᙱᑦᑐᑦ ᐊᒻᒪ ᓴᖅᑭᔾᔪᑎᒃᓴᑦ ᐊᒃᓱᕈᕐᓇᖅᑐᓂᑦ 

ᐃᖅᑲᓇᐃᔮᖃᕈᓐᓇᖅᑐᓄᑦ:  

• ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ − ᐃᑲᔪᖅᓱᐃᔪᖅ ᐊᒻᒪ ᓴᖅᑭᔮᖅᑎᑦᑎᔪᖅ 

ᓯᐊᒻᒪᒃᑎᖅᑕᐅᓯᒪᔪᓂᒃ ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐱᕕᖃᖅᑎᓪᓗᒋᑦ ᐱᓕᕆᕝᕖᑦ 

ᐃᖅᑲᓇᐃᔭᖅᑎᑖᕈᓐᓇᕐᓗᑎᒃ ᓇᓕᐊᖕᓂᑐᐃᓐᓇᖅ ᓄᓇᓕᖕᓂ (ᐃᖃᓗᐃᑦ ᓯᓚᑖᓂ) ᓄᓇᕗᒻᒥ 

ᑎᑎᕋᕐᕕᖃᓂᖏᓐᓂᑦ.  

• ᐅᑯᓇᓂ ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ − ᐊᑐᖅᑕᐅᓚᐅᑲᖕᓂᐊᖅᑐᖅ 

ᐋᖅᑭᒃᓯᒪᔪᒧᑦ ᐃᓱᓕᕝᕕᒃᓴᐅᑎᒧᑦ, ᑭᒡᓕᖃᖅᑎᑕᐅᓪᓗᓂ ᒥᓂᔅᑕᐅᖃᑎᒌᓄᑦ−ᐊᖏᖅᑕᐅᓯᒪᔪᓄᑦ 

ᑎᑎᕋᖅᓯᒪᔪᓄᑦ ᐃᓐᓄᒃᑕᐅᒡᒐᖅᑐᓄᑦ, ᐱᑐᐃᓐᓇᐅᙱᑦᑐᓄᑦ, ᐱᓕᕆᔨᓪᓚᕆᐅᓂᕐᒧᓪᓗ 

ᐃᓂᒋᔭᐅᔪᓄᑦ.  

• ᐅᖃᓘᑎᒃᑯᑦ ᐊᑐᐊᒐᖅ, ᐃᓱᒪᖅᓲᑕᐅᓪᓗᓂ ᐋᖅᑭᒃᓯᒪᓪᓗᓂ ᐃᖅᑲᓇᐃᔭᖅᑎ ᐱᓕᕆᐊᖃᕐᓗᓂ 

ᐃᖅᑲᓇᐃᔮᖓᓂᒃ ᐃᓂᖓᓂ ᐊᓯᐊᓂ ᑎᒃᑯᐊᖅᑕᐅᓯᒪᔪᒥ ᐃᖅᑲᓇᐃᔭᕐᕕᖕᒥ, ᐅᓄᖅᓯᒋᐊᕐᓗᒋᑦ 

ᐃᖅᑲᓇᐃᔭᖅᑎᑦ ᐃᓚᐅᖃᑕᐅᓂᖏᑦ, ᐱᓯᒪᐃᓐᓇᕐᓂᖅ ᐃᑲᔪᖅᓱᐃᓂᕐᓗ ᐃᖅᑲᓇᐃᔮᒥ ᐃᓅᓯᕐᒧᑦ 

ᐊᔾᔨᒌᒃᑎᑦᑎᓂᕐᒥᒃ 

• ᐅᑯᓇᓂ HRM1410 ᐃᖅᑲᓇᐃᔭᖅᑏᑦ ᐱᔭᐅᔪᒪᕙᖕᓂᖏᓐᓄᑦ ᐃᓚᒋᐊᕈᑎᑦ – ᓴᖅᑭᑦᑎᕗᖅ 

ᐊᑐᖅᑕᐅᔪᓐᓇᖅᑐᒥᒃ ᐱᓕᕆᕝᕕᒋᔭᐅᔪᓄᑦ ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓄᑦ ᓴᖅᑭᑎᑦᑎᔪᒪᓪᓗᑎᒃ 

ᐊᑭᓕᖅᓱᖅᑕᐅᓚᐅᑲᖕᓂᐊᖅᑐᒥᒃ ᐅᓄᖅᓯᒋᐊᖅᓯᓂᕐᒥᒃ ᐋᖅᑭᒃᑕᐅᓯᒪᔪᓄᑦ ᐊᑭᓕᖅᑕᐅᕙᖕᓂᕐᒧᑦ 

ᑲᑎᖅᓱᖅᓯᒪᔪᓄᑦ ᐱᑐᐃᓐᓇᐅᙱᑦᑐᓄᑦ ᐃᓐᓄᒃᑕᐅᒡᒐᖅᑐᓄᑦ ᐃᖅᑲᓇᐃᔮᓄᑦ.  

• ᐱᓕᕆᖃᑦᑕᖅᓯᒪᔭᖏ ᖃᓄᐃᓕᖓᓕᕐᓂᕆᔭᖏᑦ ᑮᓇᐅᔾᔭᒃᓵᑦ ᕿᒥᕐᕈᔭᐅᓚᐅᖅᑎᓪᓗᒋᑦ, ᐱᒋᐊᕐᓗᓂ 

ᓯᑎᐱᕆ 30, 2024−ᒥ, ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑏᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂ, ᑭᑭᑕᐅᓯᒪᔪᑦ ᐊᒻᒪ ᐊᐅᓚᑦᑎᔨᒻᒪᕇᑦ ᐱᑎᑕᐅᓚᐅᖅᐳᑦ ᐅᓄᙱᓛᖃᕐᓗᒍ 9%−ᒥ 

ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᑕᐅᓪᓗᑎᒃ, ᒪᓕᖁᓪᓗᒋᑦ ᓂᐅᕐᕈᑕᐅᔪᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓄᑦ. 

ᐊᒻᒪ ᓱᓕ, ᒐᕙᒪᒃᑯᑦ ᓯᕗᓪᓕᐅᔾᔨᓯᒪᔪᑦ ᐊᒥᓱᑲᓪᓚᖕᓂᒃ ᐱᓕᕆᐊᓂᒃ ᐃᑲᔪᖅᓯᕈᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪᓗ ᐱᓯᒪᒃᖠᕐᓂᕐᒧᑦ ᐃᖅᑲᓇᐃᔭᖅᑎᓂᒃ: 

• ᒐᕙᒪᒃᑯᑦ ᓅᓐᓂᐊᖅᑐᑦ Fusion Cloud-ᒧᑦ, ᐱᕕᖃᖅᑎᑦᑎᔪᖅ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 

ᖃᓄᐃᓕᖓᓂᖓᓂᒃ ᖃᐅᔨᓴᐃᓂᕐᒥᒃ. ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᑐᖅᑕᐅᓇᔭᖅᑐᖅ Fusion 

Cloud−ᒥ ᐊᑕᓕᖅᑎᑦᑎᓂᐊᕆᕗᖅ ᐃᖅᑲᓇᐃᔮᓄᑦ ᖃᐅᔨᓴᖅᓯᕙᖕᓂᕐᒧᑦ ᐊᑭᓕᖅᑕᐅᓂᕐᒧᓪᓗ 

ᐱᕚᓪᓕᕈᑕᐅᕙᒃᑐᓄᓪᓗ ᐊᐅᓚᓂᕆᔭᐅᕙᒃᑐᓄᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᐊᕐᓗᓂ, ᑕᒪᓐᓇᓗ 

ᓴᖅᑭᑎᑦᑎᓕᕋᔭᖅᖢᓂ ᐱᔭᐅᔭᕆᐊᖃᒻᒪᕆᒃᑐᓂᒃ ᑲᔪᓯᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᑲᔪᓯᓂᕆᔭᐅᕙᒃᑐᒥ.  

• ᐱᓕᕆᕝᕕᒋᔭᐅᔪᖅ ᑲᔪᓯᑎᑦᑎᓚᐅᖅᐳᖅ ᐊᐅᓚᑦᑎᓪᓗᓂᓗ ᓄᑖᙳᕆᐊᖅᑎᑕᐅᔪᒥᒃ ᓄᓇᕗᑦ 

ᒐᕙᒪᒃᑯᓐᓂᓕᒫᖅ ᐱᓪᓗᐊᑕᕐᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐱᓕᕆᕝᕕᒋᔭᐅᔪᒥᒡᓗ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ, ᐊᒃᑐᐊᓂᖃᖅᖢᑎᒃ ᐋᔩᖃᑎᒌᒍᑕᐅᓯᒪᔪᓄᑦ 

ᐊᑐᖅᑕᐅᔭᕆᐊᓕᖕᓄᑦ ᓯᕗᓪᓕᖅᐸᐅᔾᔭᐅᓯᒪᔪᓄᓪᓗ 2024-2034−ᒥ ᐊᑐᓕᖅᑎᑦᑎᓂᕐᒧᑦ 

ᑳᓐᑐᓛᒋᔭᐅᔪᒥᑦ.  

ᒐᕙᒪᒃᑯᑦ ᐊᑐᓕᖅᑎᑦᑎᓯᒪᔪᑦ ᖃᔅᓯᑲᓪᓚᖕᓂᒃ ᐊᓯᔾᔨᖅᑐᓂᒃ ᐃᒡᓗᑖᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ 

ᐱᐅᔪᓂᒃ ᓴᖅᑭᑦᑐᖃᖅᓯᒪᓕᖅᑐᖅ, ᐃᓚᒋᔭᐅᓪᓗᑎᒃ ᐅᓄᖅᓯᕚᓪᓕᖅᓯᒪᔪᑦ ᓴᓂᕐᕙᒃᑕᐅᔪᑦ ᖃᔅᓯᐅᓂᖏᑦ, 

ᖃᕆᑕᐅᔭᒃᑯᑦ ᓂᕈᐊᖅᑐᑦ ᐊᑐᖅᑕᐅᕙᒡᓗᑎᒃ ᓱᒃᑲᒃᑎᒋᐊᕈᑎᒃᓴᓂᒃ ᐊᖏᖅᑕᐅᓇᓱᒃᑎᓪᓗᒋᑦ, 

ᐅᓄᕈᓐᓃᖅᐹᓪᓕᖅᑐᑦ ᐃᖅᑲᓇᐃᔭᖅᑎᑦ ᐅᑕᖅᑭᔪᒦᑦᑐᑦ (72 ᐅᖓᑖᓂ ᐃᓄᐃᑦ ᐊᖏᖅᑕᐅᓯᒪᓕᖅᑐᑦ 

ᐅᑕᖅᑭᔪᓂᒃ), ᐅᓄᕈᓐᓃᕆᐊᖅᑕᐅᔪᑦ ᐃᖅᑲᓇᐃᔮᒃᓴᑦ ᐅᑕᖅᑭᔪᑦ ᓴᓂᕐᕙᒃᑕᐅᔪᓂᒃ, ᐊᒻᒪ ᐊᑕᖏᖅᖢᒍ 

ᐅᓄᕈᓐᓃᖅᐹᓪᓕᖅᑐᑦ ᐃᒡᓗᐃᑦ ᐃᓄᖃᙱᑦᑐᑦ.  

ᒐᕙᒪᒃᑯᑦ ᐱᐅᓯᒋᐊᖅᑎᑦᑎᓯᒪᔪᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ, ᐅᑯᓂᖓᓗ: 

• ᐋᖅᑭᒋᐊᕆᓂᖅ ᑎᒃᑯᐊᖅᓯᓂᕐᒧᑦ ᐱᓕᕆᔾᔪᓯᕐᒥᑦ ᓄᓇᕗᒻᒥ ᐃᓄᖕᓄᑦ ᐋᒡᒌᓯ 2023-ᒥ. ᑕᐃᒪᙵᓂᑦ 

230 ᐃᓄᐃᑦ ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᓯᒪᓕᖅᑐᑦ. 

• ᓄᑖᕈᕆᐊᖅᑕᐅᓯᒪᔪᖅ HRM508 - ᓂᕈᐊᒐᒃᓴᐃᑦ ᖃᐅᔨᓴᖅᑕᐅᓂᖏᑦ ᐲᖅᑕᐅᖁᓪᓗᒋᑦ "Pile 2" 

ᐃᒻᒥᒃᑰᖓᓗᓂ ᖃᐅᔨᓴᖅᑕᐅᓂᕐᒧᑦ ᖃᓄᐃᑦᑑᓂᖓ, ᓂᕈᐊᒐᒃᓴᐃᑦ ᖃᐅᔨᓴᖅᑕᐅᓂᒃᓴᖏᑦ 

ᐋᖅᑭᓱᖅᓯᒪᓂᖏᑦ ᐋᖅᑭᓱᖅᓯᒪᓂᖅᓴᐅᓗᑎᑦ ᐊᒻᒪ ᐋᖅᑭᑦᑎᐊᖅᓯᒪᓂᖅᓴᐅᓗᑎᑦ. 

• ᓄᑖᙳᕆᐊᖅᓯᒪᔪᑦ HRM516 - ᐊᔪᙱᑎᑕᐅᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᐊᑭᑐᓗᐊᙱᖦᖢᑎᒃ ᐊᒻᒪ 

ᐃᖏᕐᕋᑦᑎᐊᖅᖢᑎᒃ ᐃᖅᑲᓇᐃᔭᖅᑎᑦᑎᓂᐊᕐᓗᓂ ᖃᔅᓯᑲᓪᓚᖕᓂᒃ ᐃᖅᑲᓇᐃᔮᒃᓴᓂᒃ ᐊᔾᔨᖓᓂᒃ 

ᐃᖅᑲᓇᐃᔮᖃᕐᓗᓂ ᓄᓇᕗᑦ ᒐᕙᒪᒃᑯᓐᓂ.  

• ᓄᑖᙳᕆᐊᖅᓯᒪᔪᖅ HRM702 - ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐱᓇᔪᒃᑲᓐᓂᕈᑎᑦ ᐊᒻᒪ HRM501 - 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᔾᔪᓯᖅ ᐅᓄᕈᓐᓃᖅᐹᓪᓕᖁᓪᓗᒋᑦ ᐱᓕᕆᐊᖑᒃᑲᓐᓂᖁᔭᐅᔪᑦ, 

ᐊᒻᒪ ᐱᕕᒃᓴᕆᑎᑕᐅᔪᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᖃᖅᑎᓪᓗᒋᑦ. 

2. ᐊᑐᕐᓗᑎᒃ ᐊᑐᓕᕈᒪᔾᔪᑎᐅᔪᓐᓇᖅᑐᓂᒃ ᖃᓄᑐᐃᓐᓇᖅ, ᐃᖅᑲᓇᐃᔮᖅᑖᖅᑎᑦᑎᑲᑕᒡᓗᑎᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑏᓐᓇᕈᓐᓇᕐᓗᑎᒃ ᐱᓇᓱᒡᓗᑎᒃ ᑭᒃᑯᓕᒫᓄᑦ ᐱᔨᑦᑎᕋᐅᑎᓕᕆᓂᒃᑯᑦ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᒐᕙᒪᒃᑯᑦ ᐱᓕᕆᕗᑦ ᐊᑐᕈᒪᓪᓗᑎᒃ ᓴᖅᑭᑦᑎᓗᑎᒡᓗ ᐱᓕᕆᔾᔪᓯᕐᓂᒃ ᐱᔪᒃᓯᓕᖅᑎᑦᑎᓂᕐᒧᑦ, 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ 

ᐅᑯᓂᖓᓗ: 

ᐊᑭᓕᖅᑕᐅᔾᔪᑎᑦ ᕿᒥᕐᕈᔭᐅᓂᖏᑦ: 

• ᐃᓚᐅᑎᑦᑎᓪᓗᑎᒃ ᓯᓚᑖᓂᙶᖅᑐᓂᒃ ᐱᓕᕆᔨᓂᒃ ᐱᓕᕆᐊᖃᕐᓗᑎᒃ ᐱᖓᓱᓂᒃ−ᐱᓕᕆᔾᔪᓯᕐᓂᒃ 

ᐃᑲᔫᓯᐊᓂᒃ ᕿᒥᕐᕈᔪᓂᒃ. ᓯᕗᓪᓕᖅ - ᑮᓇᐅᔾᔭᒃᓵᓂᑦ ᕿᒥᕐᕈᓂᖅ, ᐱᐊᓂᒃᑕᐅᓚᐅᖅᑐᖅ ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 9 ᐳᓴᓐᑎᒥᑦ ᑮᓇᐅᔾᔭᒃᓵᖏᑦ ᐃᓚᒋᐊᖅᖢᑎᒃ, ᓇᓕᒧᖁᓪᓗᒋᑦ 

ᓂᐅᕕᐊᒃᓴᑦ ᑎᑎᖅᑲᖏᓐᓂᑦ. ᐊᓯᐊᒍᑦ ᕿᒥᕐᕈᔭᐅᓂᖓ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ 

ᐱᔭᕇᖅᑕᐅᓚᐅᖅᑐᖅ ᑎᓯᐱᕆ 2024−ᒥ ᐊᒻᒪ ᐊᑐᓕᖁᔭᐅᔪᑦ ᕿᒥᕐᕈᔭᐅᕙᓪᓕᐊᓪᓗᑎᒃ. 

• ᐃᖅᑲᓇᐃᔮᑦ ᖃᐅᔨᓴᖅᑕᐅᕙᖕᓂᖏᑦᑕ ᕿᒥᕐᕈᔭᐅᓂᖓ, ᐊᐃᑉᐸᖓ ᐱᓕᕆᐊᖑᓂᖓ, 

ᐱᐊᓂᒃᑕᐅᓚᐅᖅᑐᖅ ᐋᒡᒌᓯ 2024−ᒥᑦ ᐊᑐᓕᖁᔭᐅᔪᓪᓗ ᕿᒥᕐᕈᔭᐅᓪᓗᑎᒃ. 

• ᑭᖑᓪᓕᖅᐹᖅᓯᐅᑎᖓ, "ᐃᖅᑲᓇᐃᔭᖅᑎᑦᑎᔨ ᓂᕈᐊᕆᔭᒥᒃ ᕿᒥᕐᕈᓂᖅ" ᐱᓕᕆᐊᖑᕙᓪᓕᐊᕗᖅ. 

ᑐᓴᖅᑕᐅᔪᒃᓴᑦ ᑕᕝᕙᙵᑦ ᕿᒥᕐᕈᐊᕐᓂᕆᔭᐅᔪᒥᑦ ᐊᑐᖅᑕᐅᓂᐊᖅᐳᑦ ᐃᓚᓕᐅᑎᓂᐊᕐᓗᒋᑦ 

ᑎᑎᕋᖅᓯᒪᔪᑦ ᑲᑎᑕᐅᕙᓪᓕᐊᓯᒪᔪᑦ ᐃᖅᑲᓇᐃᔭᖅᑏᑦ ᐃᓚᐅᑎᑕᐅᓂᖏᓐᓄᑦ ᖃᐅᔨᓴᕐᓂᕆᔭᐅᔪᒥᑦ. 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᖅ – ᐊᑐᓕᖅᑎᑦᑎᓪᓗᓂ ᖃᔅᓯᑲᓪᓚᖕᓂᒃ ᐊᓯᔾᔨᖅᑐᓂᒃ ᓴᓂᕐᕙᐃᓂᕐᒧᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ ᓴᖅᑭᑎᑦᑎᓯᒪᔪᓂᒃ ᐱᐅᔪᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ, ᐃᓚᒋᔭᐅᓪᓗᑎᒃ 

ᐊᖏᒡᓕᒋᐊᖅᓯᒪᔪᑦ ᓴᓂᕐᕙᒃᑕᐅᔪᑦ ᖃᔅᓯᐅᓂᖏᑦ, ᐊᑐᕐᓂᖅ ᖃᕆᑕᐅᔭᒃᑯᑦ ᓂᕈᐊᕐᓂᕐᒥᒃ 

ᓱᒃᑲᓕᕚᓪᓕᖅᑎᑦᑐᒪᓪᓗᒍ ᐊᖏᖅᓯᓂᕐᒧᑦ ᑲᔪᓯᓂᕆᔭᐅᕙᒃᑐᖅ, ᐅᓄᕈᓐᓃᕆᐊᕐᓗᒋᑦ ᖃᔅᓯᐅᓂᕆᔭᖏᑦ 

ᐃᖅᑲᓇᐃᔭᖅᑏᑦ ᐅᑕᖅᑭᔪᑦ (72 ᐅᖓᑖᓃᑦᑐᑦ ᐃᓄᐃᑦ ᐊᖏᖅᑕᐅᓯᒪᓕᖅᐳᑦ ᐅᑕᖅᑭᔪᓂᑦ), 

ᐅᓄᕈᓐᓃᕆᐊᖅᑕᐅᓪᓗᑎᒃ ᐃᓃᑦ ᐅᑕᖅᑭᕙᒃᑐᑦ ᓴᓂᕐᕙᒃᑕᐅᓂᐊᖅᖢᑎᒃ, ᐊᑕᖐᔪᒥᒡᓗ ᐅᓄᕈᓐᓃᕆᐊᖅᖢᑎᒃ 

ᐃᓐᓄᒃᓯᒪᙱᑦᑐᑦ ᐃᒡᓗᐃᑦ. 

ᑕᓚᕕᓴᓕᕆᓂᕐᒧᑦ ᐊᑐᐊᒐᖅ – ᐱᐅᓯᒋᐊᖅᑎᑦᑎᕙᒃᐳᖅ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕈᓐᓇᕐᓂᕐᒥᒃ 

ᒪᓂᒪᑎᑦᑎᓪᓗᓂ ᐊᓯᔾᔨᒋᐊᒐᒃᓴᐅᔪᓂᒃ ᐃᖅᑲᓇᐃᔭᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ. 

 

ᓄᓇᕘᓗᒃᑖᒥ ᐱᓕᕆᔨᑖᕐᓂᕐᒧᑦ ᐊᑐᐊᒐᖅ – ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ, ᐃᖅᑲᓇᐃᔭᖅᑎᑦ 

ᐃᒡᓗᑖᕆᐊᖃᕐᓂᖏᑦ ᒥᒃᖠᒋᐊᖅᑎᓪᓗᒋᑦ, ᐃᑲᔪᖅᓱᐃᕙᒡᓗᓂ ᓯᐊᒻᒪᒃᑎᖅᑕᐅᓯᒪᔪᓂᒃ ᓄᓇᓕᖕᓂ ᐃᖃᓗᐃᑦ 

ᓯᓚᑖᓂ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᑦ ᖁᕝᕙᕆᐊᖅᑎᓐᓇᓱᒃᖢᒋᑦ. 

ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ − ᐊᑐᖅᑕᐅᑲᐃᓐᓇᖃᑦᑕᖅᑐᑦ 

ᐃᓐᓄᒃᑎᑦᑎᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ ᐃᓐᓄᑦᑕᐅᔪᓐᓇᙱᑦᑐᓂᓪᓗ ᐃᖅᑲᓇᐃᔮᓂᑦ. 

HRM1410 ᐃᖅᑲᓇᐃᔭᖅᑏᑦ ᐱᔭᐅᔪᒪᕙᖕᓂᖏᓐᓄᑦ ᐃᓚᒋᐊᕈᑎᑦ – ᓴᖅᑭᑦᑎᕗᖅ ᐊᑐᖅᑕᐅᔪᓐᓇᖅᑐᒥᒃ 

ᐱᓕᕆᕝᕕᒋᔭᐅᔪᓄᑦ ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓄᑦ ᓴᖅᑭᑎᑦᑎᔪᒪᓪᓗᑎᒃ ᐊᑭᓕᖅᓱᖅᑕᐅᓚᐅᑲᖕᓂᐊᖅᑐᒥᒃ 

ᐅᓄᖅᓯᒋᐊᖅᓯᓂᕐᒥᒃ ᐋᖅᑭᒃᑕᐅᓯᒪᔪᓄᑦ ᐊᑭᓕᖅᑕᐅᕙᖕᓂᕐᒧᑦ ᑲᑎᖅᓱᖅᓯᒪᔪᓄᑦ ᐱᑐᐃᓐᓇᐅᙱᑦᑐᓄᑦ 

ᐃᓐᓄᒃᑕᐅᒡᒐᖅᑐᓄᑦ ᐃᖅᑲᓇᐃᔮᓄᑦ. ᐃᑲᔪᖃᑦᑕᖅᑐᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐊᑭᒻᒪᑎᓂᕐᒥᑦ 

ᐱᐅᓯᕚᓪᓕᑎᑦᑎᓂᕐᒥᓪᓗ ᐱᔪᒪᓂᕐᒥᑦ ᐱᓯᒪᒃᖠᓂᕐᒥᓪᓗ ᐱᔭᕆᐊᖃᓪᓚᕆᒃᑐᓂᑦ ᐱᔭᐅᔪᒪᓪᓚᕆᒃᑐᓂᓪᓗ 

ᐱᔪᓐᓇᕐᓂᓕᖕᓂᑦ. 

3. ᓄᓇᓕᖕᓂ ᐃᖅᑲᓇᐃᔮᖑᔪᑦ ᒪᑯᐊ ᓄᓇᓕᖕᓂ ᒪᓕᒐᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, 

ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ ᐃᓄᓕᕆᓂᖅ ᐃᑲᔪᖅᑐᖅᑕᐅᑦᑎᐊᖅᓯᒪᓗᑎᒃ 

ᐊᑑᑎᖃᕈᓐᓇᑦᑎᐊᕐᓂᐊᕐᒪᑕ ᐊᒻᒪᓗ ᑕᑲᔾᔪᑎᐅᙱᓐᓂᖅᓴᐅᕙᒡᓗᑎᒃ ᐊᒻᒪ 

ᓄᖅᑲᕈᒪᙱᔾᔪᑎᐅᓂᖅᓴᐅᓗᑎᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᒐᕙᒪᒃᑯᑦ ᐊᖏᓪᓕᒋᐊᖅᓯᓯᒪᔪᑦ ᐃᖅᑲᓇᐃᔮᓂᒃ ᑲᑐᔾᔨᓂᕐᒥᒃ ᓄᓇᓕᖕᓂ ᐃᓗᐊᖅᓴᐃᔨᓄᑦ ᐃᖅᑲᓇᐃᔮᓄᑦ. 

ᐃᖅᑲᓇᐃᔭᖃᑎᖃᕐᓂᖅ ᐱᕕᖃᖅᑎᑦᑎᔪᖅ ᐅᓄᖅᑐᓂᒃ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᐊᑕᐅᓯᕐᒥᒃ 

ᐃᖅᑲᓇᐃᔮᒥᒃ; ᓄᓇᓕᖕᓂ ᕿᒪᒃᓯᑎᓪᓗᒋᑦ ᑎᓕᐅᕆᖁᓪᓗᒋᑦ ᐱᓕᕆᑦᑎᐊᕐᓂᖅᓴᐅᖁᓪᓗᒋᑦ/ᐃᓅᓯᕐᒥᓂ 

ᐊᔾᔨᒌᒃᑎᑦᑎᓗᑎᒃ. ᐃᓄᓕᕆᔨᒃᑯᑦ ᖃᐅᔨᓴᕐᒪᑕ ᓴᖅᑭᑦᑎᓂᕐᒥᓂᒃ ᐃᖅᑲᓇᐃᔮᓂᑦ ᑲᑐᔾᔨᓗᑎᒃ ᓄᓇᓕᖕᓂᑦ 

ᐃᓄᓕᕆᔨᓄᑦ ᐃᖅᑲᓇᐃᔮᓂᑦ. ᑕᒪᓐᓇ ᓴᖅᑭᑎᑦᑎᓕᕐᓂᐊᖅᐳᖅ ᖁᑦᑎᖕᓂᖅᓴᒥᒃ ᐃᖅᑲᓇᐃᔮᒥᒃ ᓈᒻᒪᒃᓴᕐᓂᕐᒥᒃ, 

ᐱᓕᕆᕙᖕᓂᕐᒥᒃ, ᐱᓯᒪᐃᓐᓇᕐᓂᕐᒥᒡᓗ, ᑕᐃᒪᐃᓕᐅᕐᓂᕐᒥᓂᓗ ᒥᑭᒡᓕᒋᐊᖅᑎᑦᑎᓗᓂ ᐃᖅᑲᓇᐃᔭᖅᑏᑦ 

ᑕᖃᓂᕆᕙᒃᑕᖏᓐᓂᒃ ᐊᓯᔾᔨᖅᐸᖕᓂᖏᓪᓗ. 

4. ᐱᓕᕆᐊᖃᕐᓗᑎᒃ ᐋᖅᑭᒃᓱᐃᒃᑲᓐᓂᕐᓂᕐᒥ ᐅᑯᓂᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

(CGS) ᐊᒻᒪ ᐊᕙᑎᓕᕆᔨᒃᑯᓐᓂ (EDT) ᐅᔾᔨᕆᓯᒪᓇᓱᒡᓗᒋᑦ ᐅᓗᕆᐊᓇᕈᑎᐅᔪᓐᓇᖅᑐᑦ ᐊᒻᒪᓗ 

ᓄᓇᓕᖕᓂ ᐱᓕᕆᐊᕆᔭᐅᔪᓐᓇᖅᑐᓂᒃ ᑎᒍᒥᐊᖅᑎᓂᓪᓗ ᐱᓕᕆᐊᒃᓴᐃᑦ ᓅᑕᐅᕙᓪᓕᐊᑎᓪᓗᒋᑦ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ. 

ᐋᖅᑭᒋᐊᖅᑕᐅᒃᑲᓐᓂᕐᓂᖓ ᐱᒋᐊᓛᖅᑐᖅ ᐊᐃᕆᓕ 1, 2025−ᒥ. ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓯᒪᓕᖅᑐᑦ 

ᓇᓗᓇᐃᖅᑕᐅᓯᒪᔪᓂᒃ ᐱᓕᕆᕝᕕᖕᓂ ᑲᒪᒋᔭᖃᓪᓗᐊᑕᖅᑐᓂᒃ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ (ᓄᓇᓕᖕᓂ 

ᐱᔨᑦᑎᕋᖅᑎᒃᑯᑦ) ᐊᒻᒪ ᒐᕙᒪᒃᑯᑦ ᐊᐅᓚᓂᕆᔭᖏᑦ (ᐃᖏᕐᕋᔪᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ 

ᓄᓇᕗᒻᒥ). ᐋᖅᑭᒃᓯᓗᑎᑦ ᐱᔨᑦᑎᕋᖅᑏᑦ ᓄᓇᕗᒻᒥ, ᐊᑕᐅᓯᑦᑕᐃᓐᓇᕐᒥᑦ ᖃᐅᔨᒋᐊᕐᕕᐅᔪᓐᓇᖅᑐᒥᑦ ᒐᕙᒪᒃᑯᑦ 

ᐱᔨᑦᑎᕋᐅᑎᓪᓗᐊᑕᖏᓐᓂᑦ ᐱᓇᓱᐊᕐᓂᕐᒧᑦ. ᑲᔪᓯᑎᑦᑎᓂᖅᓴᐅᓂᕐᒧᑦ ᐱᔨᑦᑎᕋᐅᑎᓂᒃ ᓱᒃᑲᓂᖅᓴᒃᑯᑦ, 

ᓇᓕᒧᑎᑦᑎᓂᖅᓴᐅᓂᕐᒧᑦ ᓄᓇᓕᖕᓂ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑦ ᐱᔭᐅᔭᕆᐊᓕᖕᓂᒃ, 

ᐋᖅᑭᑦᑎᐊᖅᓯᒪᓂᖅᓴᒃᑯᑦ ᐱᓕᕆᔾᔪᓯᒃᑯᑦ ᐱᐅᓯᓂᖅᓴᓂᓪᓗ ᐊᐅᓚᔪᓐᓇᐅᑎᓄᑦ ᐃᑲᔪᖅᑐᐃᓂᒃᑯᑦ. 

ᑲᔪᓯᓂᖃᑦᑎᐊᖅᑐᒃᑯᑦ ᐊᑐᓕᖅᑎᑦᑎᓂᖅ ᐋᖅᑭᒃᓱᐃᒃᑲᓐᓂᕐᓂᕆᔭᐅᔪᒥ ᐃᑲᔪᖅᑐᖅᑕᐅᕗᖅ ᐅᑯᑎᒎᓇᖅ: 

• ᐱᓕᕆᖃᑎᒌᒡᓗᓂ ᐸᕐᓇᐸᓪᓕᐊᓂᖅ: ᐱᓕᕆᕝᕕᐅᖃᑎᒌᑦ ᐱᓕᕆᖃᑎᒌᖏᑦ ᑐᑭᒧᐊᑦᑎᑦᑎᔨᐅᓪᓗᑎᒡᓗ 

ᑲᑎᒪᔩᑦ ᓄᓇᙳᐊᓕᐅᖅᐸᓪᓕᐊᕗᑦ ᓅᑉᐸᓪᓕᐊᑎᓪᓗᒋᑦ ᐃᖏᕐᕋᑦᑎᐊᖁᓪᓗᒍ 

ᐊᐅᓚᑕᐅᑦᑎᐊᖁᓪᓗᒍᓗ ᐱᓕᕆᕙᓪᓕᐊᓂᖏᓐᓄᑦ.  

• ᐃᖅᑲᓇᐃᔭᖅᑎᑦ ᐃᓚᐅᑎᑕᐅᓂᖏᓐᓄᑦ: ᐋᖅᑭᒋᐊᖅᑕᐅᒃᑲᓐᓂᕐᓂᖓ ᖃᐅᔨᑎᑦᑎᓪᓗᓂ 

ᐋᖅᑭᒃᓯᒪᓂᖏᑕ ᐊᓯᔾᔨᕈᑎᖏᓐᓂᑦ, ᐊᒥᓱᑦ ᐃᖅᑲᓇᐃᔭᖅᑏᑦ ᐊᒃᑐᖅᑕᐅᓂᖃᔾᔮᙱᑦᑐᑦ ᒫᓐᓇ 

ᐱᓕᕆᐊᒃᓴᖏᓐᓂᒃ ᑲᒪᒋᔭᕆᐊᓕᖏᓐᓂᒡᓗ. ᑕᐃᒃᑯᓄᖓ ᐊᒃᑐᖅᑕᐅᑲᐅᑎᒋᔪᓄᑦ, ᑐᑭᓯᓇᑦᑎᐊᖅᑐᓂᒃ 

ᑐᓴᐅᒪᑎᑦᑎᓂᖅ ᐃᑲᔪᖅᑐᐃᓂᕐᓗ ᐊᑐᐃᓐᓇᐅᑎᑕᐅᓂᐊᖅᑐᖅ ᓅᑉᐸᓪᓕᐊᓂᓕᒫᒥᓂ. 

ᐸᕐᓇᐸᓪᓕᐊᕗᑦ ᓇᓗᓇᐃᖅᓯᓂᕐᒧᑦ ᐃᖅᑲᓇᐃᔭᖅᑎᑦ ᑐᓴᐅᒪᑎᑕᐅᑦᑎᐊᖁᓪᓗᒋᑦ 

ᐱᕕᒃᓴᖃᖅᑎᑦᑎᓂᕐᒧᓪᓗ ᐊᐱᖅᓱᕈᓐᓇᕐᓂᕐᒧᑦ ᐊᓯᔾᔨᕐᓂᐅᓛᖅᑐᓂᑦ. 

• ᐊᑐᐊᒐᖅ ᐱᕙᓪᓕᐊᓂᖏᓪᓗ ᓄᑖᙳᕆᐊᖅᓯᒪᔪᑦ: ᐱᓕᕆᕝᕕᐅᔪᑦ ᕿᒥᕐᕈᔪᑦ ᐱᓕᕆᐊᖑᔪᑦ 

ᐃᖏᕐᕋᓂᖏᓐᓂᑦ, ᐊᑐᐊᒐᖏᓐᓂᑦ ᐅᓂᒃᑳᓕᐅᕈᓯᖏᓐᓂᒡᓗ ᐋᖅᑭᓯᒪᓂᖏᓐᓄᑦ ᓇᓕᒧᑦᑎᐊᖁᓪᓗᒋᑦ 

ᓄᑖᒥᑦ ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓂᒃ. 

5. ᐱᓕᕆᐊᒃᓴᐃᑦ ᑲᒪᒋᔭᐅᑎᑉᐸᓪᓕᐊᓗᒋᑦ ᐋᖅᑭᒃᑕᐅᓯᒪᓂᖓᒍᑦ ᖃᓄᐃᓕᖓᓂᖓᑕ 

ᑲᑐᔾᔨᖃᑎᒌᖑᔪᑦ, ᐱᓕᕆᐊᒃᓴᐃᑦ, ᓇᖕᒥᓂᖅ ᐱᓕᕆᐊᖑᔪᑦ ᖃᓄᐃᓕᖓᕙᓪᓕᐊᓂᖏᑦᑎᒍᑦ ᐊᒻᒪ 

ᐃᖅᑲᓇᐃᔮᑎᒍᑦ ᐊᒻᒪᓗ ᐸᕐᓇᐅᑎᑎᒍᑦ ᐃᖅᑲᓇᐃᔭᖅᑎᖃᑎᐊᕋᓱᒡᓗᑎᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᓇᖕᒥᓂᖅᓱᕐᓂᕐᒧᑦ ᑎᑎᕋᕐᕕᒋᔭᐅᔪᖅ, ᐱᓕᕆᖃᑎᖃᖅᖢᓂ ᐊᓯᖏᓐᓂᒃ ᐱᓕᕆᕝᕕᒋᔭᐅᔪᓂᒃ ᐊᑎᓕᐅᖅᑎᓂᒡᓗ 

ᐱᓕᕆᖃᑎᒌᒃᐸᒃᑐᓂ, ᐱᓕᕆᐊᖃᖅᐳᑦ ᑐᑭᓯᐅᒪᔪᒪᓪᓗᑎᒃ ᒫᓐᓇ ᒐᕙᒪᑐᖃᒃᑯᑦ ᐱᓕᕆᐊᒃᓴᖁᑎᖏᓐᓂᒃ 

ᐱᕙᒌᔭᕐᓗᑎᒡᓗ ᑲᔪᓯᓂᖃᑦᑎᐊᖅᑐᒥᒃ ᓅᑉᐸᓪᓕᐊᓂᕆᔭᐅᔪᒥᒃ ᐊᐃᕆᓕ 1, 2027−ᒥ. ᑕᒪᓐᓇ ᐱᓕᕆᐊᖑᔪᒥᒃ 

ᕿᒥᕐᕈᒃᑲᓐᓂᕐᓂᕐᒧᑦ ᑕᐅᑦᑐᒃᓴᖓᓄᑦ ᑲᔪᓯᓂᕆᔭᐅᕙᒃᑐᖅ ᐃᓚᖃᖅᓯᒪᕗᖅ ᐊᖏᔪᑲᓪᓚᖕᓂᒃ ᐅᖃᖃᑎᖃᕐᓂᕐᒥᒃ 

ᓯᕗᓕᖅᑎᐅᓂᕐᒥᒃ ᑲᓇᑕᐅᑉ ᒐᕙᒪᖓᑕ ᐊᕕᒃᓯᒪᓂᕐᒧᑦ ᑎᑎᕋᕐᕕᒋᕙᒃᑕᖓᓂ ᐊᒃᑐᖅᓯᓯᒪᓪᓗᑎᒡᓗ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᓇᓗᙱᑦᑎᐊᕈᒪᓂᕐᒥᓄᑦ ᐊᑕᖐᑦᑎᐊᖅᑐᒥᒃ ᑐᑭᓯᐅᒪᓂᕐᒥᒃ ᒫᓐᓇ ᒐᕙᒪᑐᖃᒃᑯᑦ 

ᑲᒪᒋᔭᒃᓴᖏᓐᓂᒃ ᐱᓕᕆᐊᕆᕙᒃᑕᖏᓐᓂᒡᓗ. 

ᓄᓇᕗᑦ ᒐᕙᒪᒃᑯᑦ ᐱᓕᕆᖕᒥᔪᑦ ᐊᑕᖐᔪᒥᒃ ᐱᓕᕆᔾᔪᓯᕐᒥᒃ ᑲᑐᔾᔨᖃᑎᒌᒡᕕᖕᒥ ᐋᖅᑭᒃᓯᒪᓂᒃᓴᒥᒃ. ᑖᓐᓇ 

ᐱᓕᕆᔾᔪᓯᖅ ᓇᓗᓇᐃᖅᓯᓂᐊᖅᐳᖅ ᐋᖅᑭᒃᓯᒪᓂᕆᔭᖓᓂᒃ ᓄᑖᖅ ᑲᑐᔾᔨᖃᑎᒌᒡᕕᒃ. ᑲᑐᔾᔨᖃᑎᒌᑦ 

ᐋᖅᑭᒃᓯᒪᓂᕆᔭᖓ ᐃᓚᖃᕐᓂᐊᖅᐳᖅ ᓴᖅᑭᑕᐅᓂᖏᓐᓂᒃ ᑲᑐᔾᔨᖃᑎᒌᒡᕕᖕᒥ ᑎᑎᕋᖅᓯᒪᔪᑦ ᐊᒻᒪ ᐃᖅᑲᓇᐃᔮᑉ 

ᓇᓗᓇᐃᔭᖅᓯᒪᓂᖏᑦ. 

ᐊᒻᒪᓗᑦᑕᐅᖅ, ᓇᖕᒥᓂᖅᓱᕐᓂᕐᒧᑦ ᑎᑎᕋᕐᕕᐊ ᐱᓕᕆᐊᖃᒻᒪᕆᒃᐳᑦ ᐊᒃᑐᐃᔪᓂᑦ ᒐᕙᒪᑐᖃᖅᑯᑦ 

ᐃᖅᑲᓇᐃᔭᖅᑎᖏᓐᓂᑦ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᓴᙱᔪᓂᑦ ᐊᔪᙱᑦᑐᓂᒡᓗ 

ᐱᓕᕆᖃᑎᒌᒡᓗᑎᒃ ᓅᑕᐅᑎᓪᓗᒋᑦ ᑲᒪᒋᔭᒃᓴᑦ. 

ᐃᓄᐃᑦ ᓄᓇᓖᓪᓗ ᒐᕙᒪᒃᑯᓐᓂ ᐃᓚᐅᑎᓐᓂᖅᓴᐅᓗᒋᑦ  

6. ᐱᑕᖃᖅᑎᑦᑏᓐᓇᕐᓗᑎᒃ ᐊᒻᒪ ᓴᖅᑭᑎᑦᑎᒃᑲᓐᓂᖅᓯᒪᓗᑎᒃ ᒪᑯᓂᖓ ᐃᓕᓐᓂᐊᖅᑐᓕᕆᓂᕐᒥᒃ, 

ᐊᔪᕈᓐᓃᖅᓴᕐᓂᕐᒥᒃ ᐊᒻᒪᓗ ᐃᖅᑲᓇᐃᔭᓯᓐᓈᑦ ᐊᔪᕈᓐᓃᖅᓴᖅᐸᓪᓕᐊᓂᕐᒥ ᓄᓇᕗᒻᒥᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓄᑦ, ᐃᓱᓕᕝᕕᓕᖕᓄᓪᓗ ᐊᒻᒪ ᐃᖅᑲᓇᐃᔭᖅᑎᑕᐅᓚᐅᑲᒃᐸᒃᑐᓄᑦ.  

 ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᒻᒪ ᒐᕙᒪᒃᑯᑦ ᓴᓇᕝᕕᖏᓐᓂ ᐱᓕᒻᒪᒃᓴᖅᑎᑕᐅᔪᑦ 

ᐱᓕᕆᐊᖑᐃᓐᓇᖅᐳᑦ: 

• ᐊᒫᖅᑖᕐᓂᖅ ᐃᓕᓐᓂᐊᕆᐊᕐᓂᕐᒧᑦ ᐱᓕᕆᐊᒃᓴᖅ; 

• ᐃᓕᓐᓂᐊᕐᓂᕐᒧᑦ ᕿᑲᕐᓂᖅ;  

• ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᒐᒃᓴᖅ;  

• ᐃᓄᐃᑦ ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐱᓕᕆᐊᒃᓴᖅ; 

• ᐃᖅᑲᓇᐃᔮᒥᑦ ᖃᓄᐃᑦᑐᑐᐃᓐᓇᕐᓅᖓᓕᖅᑎᑦᑎᓂᕐᒧᑦ ᐱᓕᕆᐊᒃᓴᖅ;  

• ᐃᓕᓐᓂᐊᕆᐊᕐᓗᑎᒃ ᐊᐅᓪᓚᖃᑦᑕᖅᑐᓄᑦ ᑮᓇᐅᔭᑦ; 

• ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᕐᓗᑎᒃ ᐱᓕᕆᒃᓴᖅ;  

• ᐃᓕᓐᓂᐊᕌᓂᒃᓯᒪᓂᕐᒧᑦ ᓇᓗᓇᐃᒃᑯᑕᓄᑦ ᐱᓕᕆᐊᓂᒃ ᐊᐅᓚᑦᑎᓂᖅ.   

ᐃᑲᔪᖅᑕᐅᓂᖅ ᐊᑐᐃᓐᓇᐅᔪᖅ ᐱᓕᕆᕝᕕᖕᓄᑦ ᐊᑐᕈᓐᓇᕐᓗᑎᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᓂᒃ 

ᐃᖅᑲᓇᐃᔭᕐᕕᖕᓄᑦ ᐋᖅᑭᒃᓯᒪᕙᒌᖅᑐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ 

ᐱᓕᕆᐊᖑᕙᓪᓕᐊᔪᓂᒃ.  

7. ᐊᑐᓕᖅᑎᑦᑎᕙᓪᓕᐊᓗᑎᒃ ᐸᕐᓇᐅᑎᓂᒃ ᐃᖅᑲᓇᐃᔭᕈᓐᓇᖅᓯᑎᑦᑎᓇᓱᖕᓂᕐᒥ ᓄᓇᖃᖅᑐᓂᒃ 

ᒪᑯᓂᖓ ᐃᓕᓐᓂᐊᖅᑐᓕᕆᓂᕐᒥ, ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᒻᒪ ᐃᓄᓕᕆᓂᕐᒥ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᒐᕙᒪᒃᑯᑦ ᑭᖑᓪᓕᖅᐹᒥ ᐅᖃᖅᓯᒪᖕᒪᑦ ᐱᕙᓪᓕᐊᑎᑕᐅᑎᓪᓗᒍ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᓪᓗᐊᑕᖅ, ᐃᑲᔫᑕᐅᓂᐊᖅᑐᖅ ᐱᓕᕆᕝᕕᖕᓂ ᐱᕙᓪᓕᐊᑎᑦᑎᑎᓪᓗᒋᑦ ᐱᓕᕆᕝᕕᖏᓐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐅᑭᐅᓄᑦ ᖁᓕᓄᑦ 2024-2034−ᒧᑦ, ᖃᐅᔨᒪᔭᐅᑎᓪᓗᒋᑦ ᐱᔭᐅᒋᐊᓕᑦ 

ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᓕᒃ 23−ᒥ ᐊᒻᒪ 2024−ᒥ ᐊᑐᓕᖅᑎᑦᑎᓂᕐᒧᑦ ᑳᓐᑐᓛᒃᑕᐅᓯᒪᔪᑦ 

ᐱᓕᕆᐊᖑᑦᑎᐊᕋᓗᐊᕐᒪᖔᑕ ᓄᓇᕗᑦ ᒐᕙᒪᒃᑯᓐᓂ. 

ᐃᑲᔪᖅᑐᕈᒪᓪᓗᒋᑦ ᐃᓕᓐᓂᐊᒐᒃᓴᐃᑦ, ᒐᕙᒪᒃᑯᑦ ᐱᓕᕆᖃᑎᖃᖅᐳᑦ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐋᖅᑮᖁᓪᓗᒋᑦ ᐊᑐᖅᑕᐅᓂᐊᖅᑐᒥᒃ ᐃᓄᐃᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐸᕐᓇᒍᑎᒥᒃ.  

ᐊᒻᒪᓗ, ᐊᔪᕈᓐᓃᖅᓴᕐᓂᕆᔭᒥᑎᒍᑦ ᐱᕙᓪᓕᐊᓂᒃᑯᓪᓗ ᐱᓕᕆᕝᕕᒋᔭᐅᕙᒃᑐᒃᑯᑦ, ᒐᕙᒪᒃᑯᑦ ᓱᓕ ᒪᓂᒪᑎᑦᑎᕙᒃᐳᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᐅᕙᒃᑐᓂᒃ ᑐᕌᖓᑎᑕᐅᓪᓗᑎᒃ ᐃᓄᖕᓄᑦ ᐅᑯᐊ 

ᐃᓚᒋᔭᐅᓪᓗᑎᒃ: 

• ᐊᒫᖅᑖᕐᓂᖅ ᐃᓕᓐᓂᐊᕆᐊᕐᓂᕐᒧᑦ ᐱᓕᕆᐊᒃᓴᖅ; 

• ᐃᓕᓴᕆᔭᐅᓯᒪᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑕᖃᕐᓂᕐᒧᑦ ᐱᓕᕆᐊᖅ 

(ᐃᓄᐃᑦ ᐃᓕᓐᓂᐊᖃᑎᒌᑦ) 

• ᐃᓄᐃᑦ ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔮᒃᑯᑦ ᐱᕙᓪᓕᐊᓂᕐᒧᑦ ᐱᓕᕆᐊᒃᓴᖅ 

• ᐃᓕᓐᓂᐊᕐᓂᕐᒥᓄᑦ ᐃᖅᑲᓇᐃᔭᙱᑲᐃᓐᓇᕐᓂᖅ  

• ᐃᖅᑲᓇᐃᔮᒥᑦ ᖃᓄᐃᑦᑐᑐᐃᓐᓇᕐᓅᖓᓕᖅᑎᑦᑎᓂᕐᒧᑦ ᐱᓕᕆᐊᒃᓴᖅ;  

• ᐃᓕᓐᓂᐊᕆᐊᕐᓗᑎᒃ ᐊᐅᓪᓚᖃᑦᑕᖅᑐᓄᑦ ᑮᓇᐅᔭᑦ; 

• ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᕐᓗᑎᒃ ᐱᓕᕆᒃᓴᖅ;  

• Master's ᓇᓗᓇᐃᒃᑯᑕᖅ ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ (ᐃᓄᐃᑦ ᐃᓕᓐᓂᐊᖃᑎᒌᑦ).   

ᐃᑲᔪᖅᑕᐅᓂᖅ ᐊᑐᐃᓐᓇᐅᔪᖅ ᐱᓕᕆᕝᕕᖕᓄᑦ ᐊᑐᕈᓐᓇᕐᓗᑎᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᓂᒃ 

ᐃᖅᑲᓇᐃᔭᕐᕕᖕᓄᑦ ᐋᖅᑭᒃᓯᒪᕙᒌᖅᑐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ 

ᐱᓕᕆᐊᖑᕙᓪᓕᐊᔪᓂᒃ.  

8. ᐸᕐᓇᐅᑎᓂ ᐊᑐᓕᖅᑎᑦᑎᓗᑎᒃ ᓄᓇᕗᒻᒥᐅᑦ ᒐᕙᒪᓕᕆᓂᕐᒥ ᐃᖅᑲᓇᐃᔮᒃᓴᖃᕈᓐᓇᖅᑎᑦᑎᓂᕐᒥᒃ 

ᓄᓇᓕᕆᓂᕐᒥᒃ ᐊᒻᒪ ᐊᑐᒃᑲᓐᓂᕈᓐᓇᖅᑐᓕᕆᓂᕐᒥᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᓇᖕᒥᓂᖅᓱᕐᓂᕐᒧᑦ ᑎᑎᕋᕐᕕᒋᔭᐅᔪᖅ ᐱᓕᕆᖃᑎᖃᖅᐳᖅ ᓄᓇᕗᑦ ᑐᙵᕕᒃᑯᓐᓂᑦ ᑲᓇᑕᒥᓗ 

ᐊᑐᓕᖅᑎᑦᑎᔪᒪᓪᓗᑎᒃ ᐊᓯᔾᔨᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᑦ. ᖃᓄᖅᑑᕈᑎᐅᑉ ᑐᕌᒐᖓᑦ ᐊᖏᓛᒃᑰᖅᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐃᒪᐃᑦᑎᐊᖅᑎᓪᓗᓂ ᓄᓇᕗᒻᒥ ᒐᕙᒪᒃᑯᑦ ᐱᔭᕆᐊᖃᖅᑐᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐃᓂᖃᕐᓗᑎᒃ ᓄᑖᓂᒃ ᑲᒪᒋᔭᒃᓴᖃᕐᓗᑎᒃ. 

ᐅᐸᓗᖓᐃᔭᐅᑎᐅᑉ ᐊᑖᒍᑦ, ᑖᒃᑯᐊᒃ ᐱᓕᕆᖃᑎᒌᒃᑐᒃ ᓴᖅᑭᑎᑦᑎᓯᒪᕗᑦ ᐃᓄᙳᖅᓴᐃᕕᖕᒥ 

ᐃᓕᑦᑎᕙᓪᓕᐊᓂᕐᒧᑦ ᓄᓇᓕᖕᓂᒃ, ᑕᒪᓐᓇᓗ ᑐᕌᕆᔭᖃᖅᖢᓂ ᐅᔾᔨᕐᓇᖅᓯᑎᑦᑎᓂᕐᒥᒃ 

ᓇᖕᒥᓂᖅᓱᕐᓂᕐᒧᑦ−ᐊᒃᑐᐊᓂᓕᖕᓄᑦ ᐃᖅᑲᓇᐃᔮᕆᔭᐅᕙᒃᑐᓄᑦ ᐃᓂᓄᓪᓗ ᐊᔪᕈᓐᓃᖅᓴᕐᓂᕆᔭᐅᕙᒃᑐᓄᑦ, 

ᑕᐃᒪᐃᓕᐅᕐᓂᕐᒥᓂᓗ ᐃᑲᔪᖅᑐᐃᓗᑎᒃ ᐃᓕᑦᑎᕙᓪᓕᐊᔪᓂᒃ ᑕᒪᓐᓇ ᐱᓕᕆᐊᖑᓂᓕᒫᖓᓂ. ᓄᓇᓖᑦ 

ᐋᖅᑭᒃᓯᓯᒪᓕᖅᑐᑦ ᐃᑭᐊᖅᑭᕕᖕᒥᒃ ᑕᐅᓴᖏᓐᓃᑦᑐᓂᒃ ᐃᓱᒪᒋᔭᐅᔪᓂᒃ ᐱᑎᑕᐅᓯᒪᓕᖅᑐᑦ ᐊᒻᒪ 

ᐱᓕᕆᓯᒪᓕᖅᑐᑦ ᑐᕌᒐᖃᖅᖢᑎᒃ ᓄᓇᓕᖕᓂ ᑐᓴᐅᒪᑎᑦᑎᔨᓂᒃ ᓄᓇᕘᓕᒫᒥ. ᒫᓐᓇᒃᑯᑦ 14-ᓂᒃ ᐃᓚᐅᔪᖃᖅᐳᖅ 

ᑕᒪᑐᒧᖓ ᐱᓕᕆᖃᑎᒌᖕᓂᐅᔪᒧᑦ. ᐊᒻᒪ ᓱᓕ, ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓ ᐃᓚᖃᖅᐳᖅ 

ᑐᕌᒐᕆᔭᐅᔪᓂᒃ ᓇᖕᒥᓂᖅᓱᕐᓂᕐᒧᑦ−ᐊᒃᑐᐊᔪᓂᒃ ᐃᖅᑲᓇᐃᔭᖅᑎᙳᕆᐅᖅᓴᔪᓂᒃ ᐊᒻᒪ ᐃᖅᑲᓇᐃᔭᖅᓯᓐᓇᕐᓗᑎᒃ 

ᐊᔪᕈᓐᓃᖅᓴᖅᑎᑕᐅᔪᓂᒃ, ᐱᓕᕆᖃᑎᒋᓗᒋᑦ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ. 

ᐊᒻᒪᓗᑦᑕᐅᖅ ᐅᐸᓗᖓᐃᔭᐅᑎᐅᑉ, ᓇᖕᒥᓂᖅᓱᕐᓂᕐᒧᑦ ᑐᖅᑲᖅᑕᕐᕕᐊ ᑮᓇᐅᔭᖃᖅᑎᑦᑎᔪᑦ ᓴᖅᑭᑦᑎᓪᓗᑎᒡᓗ 

ᓇᖕᒥᓂᖅᓱᕐᓂᖅ ᐃᓕᓐᓂᐊᕐᓂᕐᒧᑦ ᐃᑲᔫᑎᒥᑦ ᐊᐃᕆᓕ 1, 2025−ᒥ. ᑖᓐᓇ ᐃᓕᓐᓂᐊᕈᑎᒃᓴᖅ ᑐᕌᖓᑎᑕᐅᕗᖅ 

ᓯᓚᑦᑐᖅᓴᕐᕕᖕᒧᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ ᓇᖕᒥᓂᖅᓱᕐᓂᕐᒧᑦ ᑐᕌᖓᔪᓂᒃ ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ 

ᐅᑯᓂᖓᓗ: ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ, ᓄᓇᒥᒃ ᖃᐅᔨᓴᕐᓂᖅ, ᓄᓇᙳᐊᓕᕆᓂᕐᒧᑦ ᑐᑭᓯᒋᐊᕈᑎᑦ, ᐊᕙᑎᒥᒃ 

ᖃᐅᔨᓴᕐᓂᖅ, ᐱᕙᓪᓕᐊᔪᓕᕆᓂᖅ (ᐊᑐᒐᒃᓴᑦ), ᐊᕙᑎᓕᕆᓂᕐᒧᑦ ᐊᑐᐊᒐᖅ ᐊᒻᒪ ᒐᕙᒪᓕᕆᓂᕐᒧᑦ ᖃᐅᔨᓴᕐᓂᖅ. 

ᓇᖕᒥᓂᖅᓱᕐᓂᕐᒧᑦ ᑎᑎᕋᕐᕕᒋᔭᐅᔪᖅ ᕿᓂᒃᑲᓐᓂᖅᐳᑦ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᐅᔮᕐᔪᒡᓗᑎᒃ 

ᐱᒋᐊᖅᑕᐅᓯᒪᔪᓂᒃ, ᐃᓚᒋᔭᐅᓪᓗᓂ ᐊᑐᖅᑕᐅᔪᓐᓇᖅᑐᓂᒃ ᐊᐅᓚᑦᑎᓂᕐᒧᑦ ᐱᓕᕆᓪᓗᑎᒃ 

ᐃᓂᐅᔪᒧᐊᖅᐸᓪᓕᐊᓂᕐᒧᑦ ᐱᓕᕆᐊᖑᕙᒃᑐᖅ, ᑕᒪᓐᓇᓗ ᑲᔪᓯᑎᑕᐅᔪᓐᓇᖅᖢᓂ ᐊᕕᒃᓯᒪᓂᐅᔪᓂᑦ 

ᑐᑦᑕᕐᕕᒋᔭᐅᔪᓂ ᐊᒻᒪᓗ/ᐅᕝᕙᓘᓐᓃᑦ ᓯᐊᒻᒪᒃᑎᕐᕕᐅᓯᒪᔪᓂ ᓄᓇᓕᖕᓂ ᑕᒪᓐᓇ ᐱᑎᑦᑎᔾᔪᑕᐅᔪᓐᓇᕐᓗᓂ 

ᑐᑭᖃᑦᑎᐊᖅᑐᓂᒃ ᐃᖅᑲᓇᐃᔮᓄᑦ ᐱᕕᒃᓴᐅᕙᒃᑐᓄᑦ ᐋᖅᑭᒃᓱᐃᕙᓪᓕᐊᔪᒪᓂᕐᒧᑦ ᐊᔪᙱᓐᓂᕆᔭᐅᔪᓂᒃ 

ᐃᓄᖕᓄᑦ ᓄᓇᓕᖕᓂ. 

9. ᐋᖅᑭᒃᓯᓗᑎᒃ ᐃᖅᑲᓇᐃᔮᓄᑦ ᐃᓕᓐᓂᐊᕈᑎᒃᓴᓂᒃ ᐊᒻᒪ ᐊᔪᕈᓐᓃᖅᓴᕈᑎᒃᓴᓂᒃ ᐃᓄᖕᓄᑦ ᒐᕙᒪᒃᑯᑦ 

ᐃᖅᑲᓇᐃᔮᖏᓐᓄᑦ, ᐱᓗᐊᖅᑐᒥ ᓄᓇᓕᖕᓂ ᐃᖅᑲᓇᐃᔮᕆᔭᐅᕙᒃᑐᓂᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᓴᖅᑭᑦᑎᓂᐊᖅᑐᑦ ᐃᖅᑲᓇᐃᔭᓚᐅᙱᑎᓪᓗᒋᑦ ᐃᓕᓐᓂᐊᕐᓂᕐᒧᑦ ᐋᖅᑭᒃᓯᒪᔪᓂᒃ. ᖃᓄᖅᑑᕈᑎᓄᑦ ᑐᙵᕕᐅᔪᖅ 

ᓇᓗᓇᐃᖅᓯᓂᐊᖅᑐᖅ ᐱᓕᕆᐊᖑᕙᓪᓕᐊᔪᒪᔪᓂᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᓄᖕᓂᑦ ᐊᔪᙱᑕᖃᕐᓂᕐᒥᑦ 

ᐱᔪᓐᓇᕐᓂᕐᒧᑦ ᒐᕙᒪᒃᑯᓐᓂᑦ ᐃᖅᑲᓇᐃᔮᖃᕐᓂᕐᒥᑦ.  

10. ᓄᓇᓖᑦ ᐃᑲᔫᑎᒃᓴᖃᖅᑎᑦᑎᐊᕐᓗᒋᑦ ᐊᒻᒪ ᐃᑲᔪᖅᑐᖅᑕᐅᕙᒡᓗᑎᒃ ᐃᓚᐅᔪᓐᓇᖁᓪᓗᒋᑦ 

ᐱᓕᕆᕝᕕᐅᔪᓂᒃ ᑭᒃᑯᓕᒫᓄᑦ ᒐᕙᒪᓕᕆᓂᕐᒧᑦ (IPG) ᐊᒻᒪᓗ ᑲᑎᒪᔨᐅᖃᑕᐅᔪᓐᓇᕐᓗᑎᒃ ᐊᒻᒪ 

ᑲᑎᒪᔨᕋᓛᓂ ᐃᓚᐅᔪᓐᓇᕐᓗᑎᒃ ᓄᓇᕗᒻᒥᑦ ᒐᕙᒪᒃᑯᓐᓄᑦ ᐱᓕᕆᐊᕆᔭᐅᔪᓄᑦ ᐊᒻᒪ ᐱᔨᑦᑎᕋᐅᑎᓄᑦ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ. 

ᐱᒻᒪᕆᐅᕗᖅ ᐃᓱᒪᓕᐅᕐᓂᖅ ᑲᔪᓯᓂᐊᕐᓗᓂ ᓯᓚᑖᓂ ᐊᑭᑐᔫᑎᓄᑦ ᐊᒻᒪᓗ ᐱᓇᓱᐊᕐᓂᐅᔪᓄᑦ ᑐᕌᖓᔪᑦ 

ᐃᖅᑲᓇᐃᔭᕐᓂᐊᓵᖅᑎᓪᓗᒋᑦ ᐃᓕᓐᓂᐊᕐᓂᐅᔪᑦ ᐃᓱᒪᒋᔭᐅᔭᕆᐊᖃᖅᑐᑦ ᑕᒪᒃᑯᐊ. 

ᐅᓄᖅᓯᒋᐊᕐᓗᒋᑦ ᓄᓇᕗᒻᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᑦ ᓄᓇᓕᖕᓂ ᒐᕙᒪᒃᑯᑦ 

ᐱᓕᕆᐊᕆᕙᒃᑕᖏᑦ ᓄᓇᓕᖕᓂ ᐱᓕᕆᐊᖑᙱᒃᑲᓗᐊᕐᓗᑎᒃ 

11. ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ ᐊᑐᐊᒐᐃᑦ ᓄᑖᑦ ᐊᑐᖅᑕᐅᓗᑎᒃ ᐃᖅᑲᓇᐃᔭᖅᑎᑖᕋᓱᖕᓂᒃᑯᑦ ᐊᒻᒪ 

ᐃᖅᑲᓇᐃᔭᖅᑎᑦᑏᓐᓇᕋᓱᖕᓂᕐᒥ ᓄᓇᓕᖕᓂ ᐃᖅᑲᓇᐃᔮᓂᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ. 

ᒐᕙᒪᒃᑯᑦ ᐋᖅᑭᒃᓯᓯᒪᓕᖅᑐᑦ ᐅᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐃᑲᔫᑕᐅᓇᓱᒃᖢᑎᒃ 

ᐱᔪᒥᓵᕈᑕᐅᓪᓗᑎᒃ ᐃᖅᑲᓇᐃᔭᖅᑎᖃᐃᓐᓇᖁᓪᓗᒋᓪᓗ ᓄᓇᓕᖕᓂ ᐃᖅᑲᓇᐃᔮᒃᓴᓂᒃ:  

• ᓄᓇᕗᓗᒃᑖᒥ ᐱᓕᕆᔨᑖᕐᓂᕐᒧᑦ ᐊᑐᐊᒐᖅ – ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ, ᐃᖅᑲᓇᐃᔭᖅᑎᑦ 

ᐃᒡᓗᑖᕆᐊᖃᕐᓂᖏᑦ ᒥᒃᖠᒋᐊᖅᑎᓪᓗᒋᑦ, ᐃᑲᔪᖅᓱᐃᕙᒡᓗᓂ ᓯᐊᒻᒪᒃᑎᖅᑕᐅᓯᒪᔪᓂᒃ ᓄᓇᓕᖕᓂ 

ᐃᖃᓗᐃᑦ ᓯᓚᑖᓂ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᑦ ᖁᕝᕙᕆᐊᖅᑎᓐᓇᓱᒡᓗᒋᑦ. 

• ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ − ᐊᑐᖅᑕᐅᑲᐃᓐᓇᖃᑦᑕᖅᑐᑦ 

ᐃᓐᓄᒃᑎᑦᑎᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ ᐃᖅᑲᓇᐃᔮᒃᓴᓂᑦ, ᓄᓇᕗᒻᒥᐅᑦ ᐃᓄᐃᑦ 

ᓯᕗᓪᓕᐅᔾᔭᐅᖃᑦᑕᖅᐳᑦ. 

ᐃᑲᔪᖅᑐᕈᒪᓪᓗᒋᑦ ᐃᓕᓐᓂᐊᒐᒃᓴᑦ, ᒐᕙᒪᒃᑯᑦ ᐱᓕᕆᖃᑎᖃᖅᐳᑦ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐋᖅᑮᖁᓪᓗᒋᑦ ᐊᑐᖅᑕᐅᓂᐊᖅᑐᒥᒃ ᐃᓄᐃᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐸᕐᓇᐅᑎᒥᒃ. 

12. ᓄᓇᓕᖕᓂ ᐃᖅᑲᓇᐃᔮᓂᒃ ᓴᖅᑭᑎᑦᑎᓂᖅᓴᐅᓗᑎᒃ ᒪᑯᓄᖓ ᐱᓕᕆᐊᒃᓴᐅᕙᒃᑐᓄᑦ ᐊᒻᒪ 

ᐱᔨᑦᑎᕋᐅᑎᓄᑦ ᓄᓇᓕᖕᓂ, ᓄᓇᖃᖅᑐᓂ ᐃᖅᑲᓇᐃᔭᖅᑎᑦᑎᓂᖅᓴᐅᓗᑎᒃ 

ᐱᓕᕆᐊᕆᔪᓐᓇᖅᑕᖏᓐᓂᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ. 

ᒐᕙᒪᒃᑯᑦ ᐋᖅᑭᒃᓯᓯᒪᓕᖅᑐᑦ ᐅᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐃᑲᔫᑎᒃᓴᓂᒃ ᐱᓕᕆᐊᓄᑦ 

ᐊᒻᒪ ᐱᔨᑦᑎᕋᐅᑎᓄᑦ ᓄᓇᓕᖕᓂ, ᓄᓇᓕᖕᓂ ᐱᔪᓐᓇᕐᓂᖅᑖᖅᑎᓪᓗᒋᑦ ᐊᒻᒪ ᐱᕕᖃᖅᑎᓪᓗᒋᑦ ᐃᖅᑲᓇᐃᔮᒃᓴᑦ 

ᓄᓇᓕᖕᓂ ᐃᓐᓄᒃᑕᐅᖁᓪᓗᒋᑦ: 

• ᓄᓇᕗᓗᒃᑖᒥ ᐱᓕᕆᔨᑖᕐᓂᕐᒧᑦ ᐊᑐᐊᒐᖅ – ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ, ᐃᖅᑲᓇᐃᔭᖅᑎᑦ 

ᐃᒡᓗᑖᕆᐊᖃᕐᓂᖏᑦ ᒥᒃᖠᒋᐊᖅᑎᓪᓗᒋᑦ, ᐃᑲᔪᖅᓱᐃᕙᒡᓗᓂ ᓯᐊᒻᒪᒃᑎᖅᑕᐅᓯᒪᔪᓂᒃ ᓄᓇᓕᖕᓂ 

ᐃᖃᓗᐃᑦ ᓯᓚᑖᓂ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᑦ ᖁᕝᕙᕆᐊᖅᑎᓐᓇᓱᒡᓗᒋᑦ. 

• ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ − ᐊᑐᖅᑕᐅᑲᐃᓐᓇᖃᑦᑕᖅᑐᑦ 

ᐃᓐᓄᒃᑎᑦᑎᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ ᐃᖅᑲᓇᐃᔮᒃᓴᓂᑦ, ᓄᓇᕗᒻᒥᐅᑦ ᐃᓄᐃᑦ 

ᓯᕗᓪᓕᐅᔾᔭᐅᖃᑦᑕᖅᐳᑦ. 

ᐃᑲᔪᖅᑐᕈᒪᓪᓗᒋᑦ ᐃᓕᓐᓂᐊᒐᒃᓴᐃᑦ, ᒐᕙᒪᒃᑯᑦ ᐱᓕᕆᖃᑎᖃᖅᐳᑦ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐋᖅᑮᖁᓪᓗᒋᑦ ᐊᑐᖅᑕᐅᓂᐊᖅᑐᒥᒃ ᐃᓄᐃᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐸᕐᓇᐅᑎᒥᒃ. 

13. ᐃᖅᑲᓇᐃᔭᕐᕕᐅᓗᐊᙱᑦᑐᑦ ᓄᓇᓕᖕᓂ ᐃᖃᓗᖕᓄᑦ ᓅᑕᐅᓂᖅᓴᐅᓗᑎᒃ ᐅᕝᕙᓘᓐᓃᑦ 

ᐊᕕᒃᑐᖅᓯᒪᓂᒃᑯᑦ ᑎᑎᕋᕐᕕᒋᔭᐅᔪᓄᑦ.  

ᐊᑐᐊᒐᒃᑲᓐᓂᕐᓂᒃ ᕿᒥᕐᕈᔭᕆᐊᖃᕋᔭᖅᐳᑦ ᑐᑭᓯᐅᒪᑦᑎᐊᒃᑲᓐᓂᕈᒪᒃᐸᑕ ᖃᓄᖅ ᓴᖅᑭᑦᑎᔪᓐᓇᕐᒪᖔᑕ ᑖᔅᓱᒥᖓ 

ᐊᑐᓕᖁᔭᐅᔪᒥᒃ. ᖃᐅᔨᓴᖅᑕᐅᔪᑦ ᐊᒃᑐᐊᓂᖃᖅᑐᑦ ᐊᐅᓚᓂᖏᓐᓄᑦ ᓯᐊᒻᒪᒃᑎᖅᑕᐅᓯᒪᔪᑦ ᑎᑎᕋᕐᕖᑦ 

ᐱᐊᓂᒃᑕᐅᖃᑦᑕᓪᓗᐊᖅᑐᑦ ᐊᑕᐅᓯᐅᓈᖅᑎᕐᓗᒋᑦ ᒫᓐᓇ ᐱᓕᕆᔾᔪᓯᐅᔪᑦ.  

14.  ᖃᐅᔨᓇᓱᒡᓗᑎᒃ ᑲᒪᒋᔭᒃᓴᓂᒃ ᐱᓕᕆᐊᒃᓴᐅᑎᑕᐅᔪᓂᒃ ᒐᕙᒪᓕᕆᓂᒃᑯᑦ 

ᓄᓇᓕᖕᓄᐊᖅᑕᐅᓚᐅᖅᑎᓪᓗᒋᑦ, ᐊᒻᒪᓗ ᐃᓱᒪᒋᓗᒋᑦ ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 

ᓄᓇᕗᒻᒥᑦ ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕈᓐᓇᕐᓂᖏᑦ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᓇᖕᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎ ᓇᓗᓇᐃᖅᓯᖕᒪᑦ ᒫᓐᓇ ᑎᒍᒥᐊᖅᑕᐅᔪᖅ ᑲᓇᑕᐅᑉ ᒐᕙᒪᖓᑕ 

ᐃᖅᑲᓇᐃᔭᖅᑎᖏᓐᓄᑦ ᓅᑕᐅᔪᓐᓇᙱᒻᒪᑕ ᓄᓇᓕᖕᓂ. ᑭᓯᐊᓂᓕ, ᐃᓕᑕᕆᓪᓗᒍ ᐱᒻᒪᕆᐅᓂᖓ ᑕᒪᒃᑯᐊ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᐃᑲᔪᕈᑕᐅᕙᒃᑐᑦ ᓯᐊᒻᒪᒃᑎᕆᓂᕐᒧᑦ ᓄᓇᕗᓕᒫᒥ, 

ᐱᖃᓯᐅᑎᓪᓗᒋᑦ ᓯᐊᒻᒪᒃᑎᕆᓂᕐᒧᑦ ᓄᓇᓕᐅᔪᑦ, ᓇᖕᒥᓂᖅᓱᕐᓂᕐᒧᑦ ᐊᓪᓚᕝᕕᐅᔪᖅ ᐱᓕᕆᖃᑎᖃᑦᑎᐊᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᖃᐅᔨᓇᓱᐊᖅᖢᑎᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓄᑖᖑᔪᓂᒃ, 

ᐊᔪᕐᓇᖅᑐᓂᓪᓘᓐᓃᑦ, ᐃᖅᑲᓇᐃᔮᒃᓴᐅᔪᓂᒃ ᐊᑐᐃᓐᓇᐅᑎᑕᐅᔪᓐᓇᖅᑐᓂᒃ ᑐᒃᓯᕋᖅᑐᓄᑦ ᓯᓚᑖᓂ 

ᐊᕕᒃᑐᖅᓯᒪᔪᓂ. 

ᐸᕐᓇᐅᑎᓪᓗᐊᑕᐅᔪᖅ ᐃᓱᒪᒃᓴᖅᓯᐅᕈᑕᐅᔪᖅ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᓄᑖᓄᑦ 

ᐅᕝᕙᓘᓐᓃᑦ ᐊᔪᕐᓇᖅᑐᓄᑦ ᐃᖅᑲᓇᐃᔮᓄᑦ. ᑖᓐᓇ ᐱᕕᖃᕈᑕᐅᓇᔭᖅᐳᖅ ᓇᖕᒥᓂᖅᓱᕐᓂᕐᒧᑦ ᑎᑎᕋᕐᕕᖕᒧᑦ—

ᐅᕝᕙᓘᓐᓃᑦ ᓯᕗᓂᒃᓴᒥ ᐱᓕᕆᕝᕕᒃ ᑲᒪᒋᔭᒃᓴᓕᖕᓄᑦ ᐱᔪᓐᓇᕐᓂᖃᖅᑐᓄᑦ − ᐃᖅᑲᓇᐃᔭᖅᑎᑖᕋᓱᒡᓗᑎᒃ 

ᓄᓇᕘᓕᒫᒥ, ᑎᑎᕋᕐᕕᒃ ᐊᑐᐃᓐᓇᐅᒃᐸᑦ. ᑕᐃᒪᐃᓐᓂᖓᓄᑦ, ᓄᑖᖅ ᐱᓕᕆᕝᕕᒃ ᐱᓕᕆᔨᓪᓗᐊᑕᖃᕈᓐᓇᖅᑐᖅ 

ᐊᖓᔪᖅᑳᖃᕐᕕᖕᒥᑦ, ᐃᖅᑲᓇᐃᔮᒃᑲᓐᓃᑦ ᐃᓐᓄᒃᑕᐅᔪᓐᓇᖅᖢᑎᒃ ᐃᖅᑲᓇᐃᔭᖅᑎᓄᑦ ᓄᓇᓕᖕᓂᑦ ᐃᖃᓗᐃᑦ 

ᓯᓚᑖᓂᙶᖅᑐᓂᑦ.  ᑲᑐᔾᔨᖃᑎᒌᑦ ᐋᖅᑭᒃᓯᒪᓂᒃᓴᖓᓄᑦ ᐱᓕᕆᔾᔪᓯᖅ ᑐᕌᒐᖃᕐᓂᐊᕐᒥᔪᖅ ᓇᓗᓇᐃᖅᓯᓂᕐᒥᒃ 

ᓄᑖᓂᒃ ᐃᖅᑲᓇᐃᔮᒃᓴᓂᒃ ᓯᐊᒻᒪᒃᑎᕐᕕᐅᔪᓐᓇᖅᑐᓂᒃ, ᐅᓄᖅᓯᒋᐊᖅᓯᒪᔪᓂᒃ ᐃᖅᑲᓇᐃᔮᒃᓴᓂᒃ ᐊᒻᒪ 

ᐃᑲᔪᖅᑐᐃᔾᔪᑎᓂᒃ ᒫᓐᓇ ᑲᓇᑕᐅᑉ ᒐᕙᒪᒃᑯᑦ ᑎᑎᕋᕐᕕᖏᓐᓂᒃ ᓄᓇᓕᖕᓂ ᐃᖃᓗᐃᑦ ᓯᓚᑖᓂ, ᐊᒻᒪ 

ᖃᐅᔨᓴᖅᑕᐅᒃᑲᓐᓂᑐᐃᓐᓇᕆᐊᖃᕐᓗᑎᒃ ᐊᒻᒪ ᓯᓚᒥ ᐊᐅᓚᓂᕆᔭᐅᔪᑦ ᓄᓇᓕᖕᓂ ᓯᐊᒻᒪᒃᑎᕐᕕᐅᓯᒪᔪᓂᒃ. 

15.  ᐃᓱᒪᒋᓗᒋᑦ ᖃᓄᐃᓕᐅᖅᐸᓪᓕᐊᓂᐅᓇᔭᖅᑐᑦ ᓯᕗᓂᒃᓴᒥᑦ ᐃᖅᑲᓇᐃᔭᕐᓂᖅ ᑲᓇᑕᒥ ᐊᒻᒪ 

ᓄᓇᕗᒻᒥᑦ ᖃᐅᔨᓇᓱᒡᓗᑎᒃ ᐃᖅᑲᓇᐃᔭᕈᓐᓇᖅᑐᓂᒃ ᐊᒻᒪᓗ ᖃᑯᒍ ᓄᓇᓕᖕᓂ ᒐᕙᒪᓕᕆᓂᕐᒥ 

ᐱᓕᕆᐊᖃᕐᓂᖅᓴᐅᓛᕐᓂᖏᓐᓂᒃ.  

ᓄᓇᕘᑉ ᒐᕙᒪᖓ ᑖᔅᓱᒥᖓ ᐊᑐᓕᖁᔭᕐᒥᒃ ᐊᖏᕈᑎᖃᖅᐳᑦ.  

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᑭᖑᕙᕆᐊᖅᑕᐅᓚᐅᖅᑐᖅ ᐱᔭᕆᐊᖃᕐᓂᖓᓄᑦ ᓇᓕᒧᒋᐊᖃᕐᓂᖓᓄᑦ 

ᑖᔅᓱᒪᙵᑦ ᐅᐸᓗᖓᐃᔭᐅᑎᒥᑦ ᐊᓯᖏᓐᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ ᓲᕐᓗ ᓇᖕᒥᓂᖅᓱᕐᓂᖅ, ᐃᓄᖕᓂᑦ 

ᐃᖅᑲᓇᐃᔭᓚᐅᕋᓂ ᐃᓕᓐᓂᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᑦ, 2024-2034 ᓄᓇᕗᒻᒥ ᐊᖏᕈᑎᒥᑦ 

ᐊᑐᓕᖅᑎᑦᑎᓂᕐᒥᑦ, ᐃᓚᒋᔭᐅᓪᓗᓂ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ, ᐊᒻᒪᓗ ᑎᒥᐅᔪᓄᑦ 

ᐃᑲᔫᑎᓂᑦ ᐸᕐᓇᐅᑎᓂ ᐊᑐᖅᑕᐅᖃᑦᑕᖅᑐᓂᑦ (Fusion Cloud−ᑯᑦ). 


